
Norðurlandaráðið hevur í 
hesi vikuni havt 66. setuna í 
Stockholm í Svøríki.

Tema hevur undir 
svenska formansskapinum 
verið Norrøni arbeiðsmarkn­
aðurin, burðardygg nýtsla av 
nattúrutilfeinginum og frið­
ur millum norrønu londini í 
200 ár.

Í 2014 eru 60 ár síðani 
Norðurlond gjørdu ein arb­
eiðsmarknað, og í ár hevur 
verið arbeitt fyri at sleppa 
undan forðingum á arbeiðs­
marknaðinum. Tilsamans 
búgva 25 miljónir fólk her, 
og svenski formansskapur­
in í ár hevði sett sær fyri at 
gera tað lættari hjá fólki at 
flyta ímillum, alt eftir hvar 
arbeiðið er.

Norðurlandaráðið ásann­
ar, at hóast avtala er um, at 
norðurlond eru ein arbeiðs­
marknaður, so eru forðing­
arnar í praksis enn alt ov 
nógvar, og tær eiga at bein­
ast burtur.

Orðaskiftið var lívligt um 
hesi viðurskifti, og íslendska 
Siv Friðleifsdóttir var fegin 
um tað:

– Politikararnir skilja væl 
trupulleikarnar og vóru sera 
greiðir í viðmerkingunum. 

Eg fegnist serliga um tær 
viðmerkingarnar, sum snúðu 
seg um, hví vit higartil hava 
fingið so fá úrslit, segði hon.

– So leingi vit lata em­
bætisfólk taka avgerðir, so 
hendir onki. Teir halda seg 
til teirru egnu reglar, og ráð­
harrarnir lurta eftir teimum, 
segði samiski Kimmo Sasi.

Hann legði afturat, at 
annaðhvørt mugu stjórnar­
leiðararnir leggja meira trýst 
á embætisfólkini, ella mugu 
norðurlendsku samstarvs­
ráðharrarnir fáa meira vald 
– eisini á øðrum økjum enn 
teirra egnu.

Siv Friðleifsdóttir tók 
undir við samiska sjónarmið­
num, men vísti á, at skulu úr­
slit fáast, so krevst eitt neyvt 
samstarv millum politikarar 
og embætisfólk.

Íslendski politikarin er 
formaður í nevndini, sum 
skal royna at beina burtur 
forðingar á norrøna arbeiðs­
marknaðinum. Í løtuni hev­
ur nevndin ein lista við 28 
punktum, sum arbeitt verð­
ur við at beina burtur, sam­
stundis sum nevndin skal 
forða fyri, at nýggjar forð­
ingar taka seg upp.

Ein partur av orðaskiftin­
um hjá Norðurlandaráð­
num á 66. setuni í Svøríki 
var um uttanríkispolitikk 
og um norðurlond skulu 
viðurkenna Palestina 
sum sjálvstøðugan stat.

Vinstrasosialistiski 
bólkurin Í Norðurlanda­
ráðum legði uppskot fram 
um at góðkenna Pale­
stina. Uppskotið mælir til, 
at norðurlendsku stjórn­
irnar og norðurlendsku 
tjóðartingini nú viður­
kenna Palestina.

– Vit heita á bæði Pale­
stina og Ísrael saman við 
norðurlondum at arbeiða 
fyri friði gjøgnum eina 
friðaravtalu, sum byggir 
á altjóða rætt og ST-yv­
irlýsingar, segði Håkan 
Svenneling.	

Ein talsmaður fyri kon­
servativa bólkin í Norður­
landaráðnum helt fyri, at 
hetta er júst eitt uppskot, 
sum fer at gera, at Norð­
urlandaráðið ikki verð­
ur lív lagað. Her verður 
nógv tíð brúkt uppá mál, 

sum Ráðið onga ávirkan 
hevur á.

Høgni Hoydal var 
framsøgumaður fyri 
vinstrasosialistiska bólk­
in. Hann segði millum 
annað:

– Eftir míni meining er 
júst hetta, vit hava roynt 
leingi – altso at siga, at 
vit eisini eiga at viðgera 
júst slíkar spurningar. 
Vit áleggja ikki tjóðar­
tingunum nakað, men 
vit viðgera spurningin 
og vísa so spurninginum  
víðari til tjóðartingini og 
stjórnirnar.

Onnur, sum luttóku 
í orðaskiftinum, høvdu 
ymiskar meiningar. Onk­
ur helt, at norðurlond 
sjálv avgera, hvønn utt­
anríkispolitikk tey reka, 
meðan onkur annar helt, 
at Norðurlandaráðið al­
tíð skal átala órættvísi í 
heiminum.

Drúgt orðaskifti um, hvønn uttanríkispolitikk Norðurlanda 
Ráðið skal hava og hvussu nógv tíð skal brúakst uppá tað

Vøkstur, virðir, vælferð og Arktis verða 
tema, nú Danmark komandi árið hevur 
formansskapin í Norðurlandaráðnum

Lættari at flyta millum
arbeiðspláss í norðanlondum

Skulu 
norðurlond 
viðurkenna 
Palestina

Danmark yvirtekur
formansskapin

Formansskapurin í Norð­
urlandaráðnum gongur 
uppá skift millum tey 
fimm stóru norðanlond­
ini. Svøríki hevur havt 
formansskapin í ár, með­
an Danmark yvirtekur 
stafettina fyri næsta ár.

Tema fyri næsta ár er 
vøkstur, vælferð, virðir og 
Arktis.

Arktis  hevur seinastu 
tíðina fylt nógv í norður­
lendska orðaskikftinum, 
eins og tað eisini fær nógv 
rúma í altjóða orðaskift­
inum.

Serliga er tað veðurlag­

ið og broytingarnar har, 
sum hevur fokus. Dan­
mark sigur at komandi 
árið verður hugt nógv at 
hesum spurningi og at tað 
verður gjørt saman við 
Grønlandi og Føroyum.

Bill Justinussen, for­
maður í Útnorðurráðnum, 
segði í sínari røðu, at eftir  
hansara meting, so eiga 
vit eisini at hyggja tann 
vegin. Hann vísti til, at 
skip  eru farin at sigla 
norðanfyri og at hendan 
skipaferðslan helst fer at 
økjast munandi, komandi 
árini.

Tey fingu virðislønirnar: 

